
ГАЛОЎНАЕ ЎПРАЎЛЕННЕ ІДЭАЛАГІЧНАЙ РАБОТЫ, КУЛЬТУРЫ        І ПА СПРАВАХ МОЛАДЗІ МІНСКАГА АБЛВЫКАНКАМА

     									ХХХХХХХХХХХХХ
(для інфармавання ўсіх
									зацікаўленых)

 
									

Аб разглядзе звароту

Паважаны ХХХХХХХХХХХХХ!

Электронны калектыўны зварот, накіраваны ў Міністэрства культуры Рэспублікі Беларусь, аб вяртанні ранейшай беларускамоўнай назвы кінатэатра «Радзіма» ў г. Маладзечна (вул. Прытыцкага, 19) разгледжаны галоўным упраўленнем ідэалагічнай работы, культуры і па справах моладзі Мінскага абласнога выканаўчага камітэта сумесна з камунальным унітарным прадпрыемствам «Мінаблкінавідэапракат» і Маладзечанскім раённым выканаўчым камітэтам. 
У адпаведнасці з Канстытуцыяй Рэспублікі Беларусь дзяржаўнымі мовамі Рэспублікі Беларусь з’яўляюцца беларуская і руская мовы.
Згодна з Палажэннем аб парадку размяшчэння сродкаў вонкавай рэкламы, зацверджаным пастановай Савета Міністраў Рэспублікі Беларусь ад 12.11.2007 № 1497 «Аб рэалізацыі Закона Рэспублікі Беларусь «Аб рэкламе», шыльда прызначана і выкарыстоўваецца для размяшчэння інфармацыі на рускай або беларускай мове аб найменні (фірменным найменні) арганізацыі, яе адасобленага падраздзялення.
Афармленне на рускай мове шыльдаў аб’ектаў сацыяльнай інфраструктуры таксама не супярэчыць артыкулу 29 Закона Рэспублікі Беларусь ад 26 студзеня 1990 года «Аб мовах у Рэспубліцы Беларусь»                 і артыкулу 10 Закона Рэспублікі Беларусь ад 10 мая 2007 года «Аб рэкламе». 
Заказчыкі вонкавай рэкламна-інфармацыйнай прадукцыі маюць права самастойна выбіраць мову для свайго інфармацыйнага прадукта. 
Кінатэатр «Родина» ў г. Маладзечна знаходзіцца на балансе КУП «Мінаблкінавідэапракат». Падчас рэканструкцыі кінатэатра ў 2011 годзе эскізны праект яго шыльды з назвай установы на рускай мове быў ўзгоднены з галоўным архітэктарам Мінскай вобласці.
[bookmark: _GoBack]На сённяшні дзень замена на беларускамоўны варыянт шыльды кінатэатра «Родина», якая не амартызавана, знаходзіцца ў добрым стане                 і ў здавальняючым эстэтычным выглядзе, з’яўляецца немэтазгоднай.

